Мәңге яши, яшьни яшь Тукай!
Ике алып баручы сәхнәгә чыга.
Кыз:

Тарих бик күп исемнәрне белә,
Бөек шәхесләргә дөнья бай;

Сәнгать дөньясында маяк булып,

Мәңге яши,

                  яшьни

                         яшь Тукай!

Егет:

Халкым күңеленә ак нур сиптең,

Кара төндә булдың якты ай;
Шаулы язның тынмас тургаедай,

Мәңге дәртле җырчы син, Тукай.
Кыз:
Үксез тормыш читкә типкән чакта,

Иркәләде сине киң Кырлай;

Моңлы Кырлай урманнары ничек,

Шигъриятең синең шулай бай.

Егет:

Урам ташларыннан эзләмәгез

Тукай баскан утлы эзләрне,
Йөрәкләрдән аны сез эзләгез.

Йөрәкләрдә -Тукай сүзләре.
Кыз:

Чал Иделдә бозлар ташкан чакта,

Килгән чакта җиргә җылы май,

Шигырь бәйрәмнәре үткәрәбез,

Яшәтәбез сине, яшьТукай!
           Егет: Кадерле, балалар! Кыш бабайның чәчләре кар сулары булып аккан чакта, зәңгәр күк йөзендә кояш балкыган чакта, шаулап-гөрләп яз ае апрель килгәндә, моннан 139 ел элек, 1886 елның 26 апрелендә нәни Апуш-Габдулла-мәшһүр Тукай дөньяга килә. Ятим Апушның балачагы узган Кырлай авылында, Габдулла- Апушны мәшһүр Тукай иткән шәһре Казанда һәм илебезнең төрле төбәкләрендә бу көнне олуг шагыйребезне зур хөрмәт белән искә алалар. 
   Кыз:      Менә без дә бүген аның туган көн кичәсенә җыелдык. Чөнки ул үзенең яшендәй кыска вакыт эчендә балкып калган гомеренең һәр минутын халыкка багышлаган, балаларны, сезне яраткан һәм үзенең әсәрләрендә балаларны хезмәтне яратырга өйрәткән, зурларны хөрмәт итәргә өндәгән, татар телебезнең гүзәллегенә дан җырлаган.  Кошларны, хайваннарны җәберләмәскә, ә, киресенчә, яратырга, авырлыкларны җиңәргә булышырга кушкан Аның әсәрләре безнең туңган күңелләребезне эретә, җаннарыбызны җылыта...
 Егет:         Без бүген сезнең белән Г.Тукайның шигырьләрен тыңлап үтәрбез һәм 7-8 класс укучылары безгә “Елак батыр” дип исемлэнгэн спектакль күрсәтерләр.
Кыз               Килә язлар, китә язлар,

                     Һәр ел саен үзгәрелә...үзгәрелә...

                     Һәр ел саен Тукай гына 

                     Япь-яшь хәлдә килә безгә.

Егет:            Киңлекләрдә язгы аваз

                    Чыр-чу килә кошлар иле,

                    Чыңлап тора аһәңнәре:

                    Тукай көне! Тукай көне!
Кыз:            Син күрмәгән яңа буын килде,

                      Котлап синең туган көнеңне,-

                      Киләчәккә барган улларыңнан

                      Ишетәсең туган телеңне.

Егет:         Туган җир дә, туган тел дә бик кадерле

                Юкка гына мактамаган аны Тукай

                Онытма син туган телең һичкайчан да

               Туган җиреңне хөрмәтлә, ярат дускай!

Кыз:            Тукай исән, җыры күңелләрдә,

                      Яшәсәк тә үзен күрмичә.

                      Тукай килә моңлы сазын уйнап,
                      Шагыйрьләргә тынгы бирмичә.

                      Газраилләр юкка сөенгәннәр,

                      Карап шагыйрь яткан табутка

                      Аерылгысыз тоташ бер көч булып

                      Җаны яши аның халыкта.

                      Киләчәкне күреп бара шагыйрь

                      Пар атлары күптән җигелгән.

                      Күчә Тукай яңа мәйданнарга

                      Халык йөрәгенең түреннән.

Егет:               Буын арты буын алмашыныр,

                       Гасыр арты узар гасырлар.

                       Шигъриятең өчен рәхмәт әйтеп ,
                       Язлар сиңа гөлләр ташырлар.

Кыз                 Илдә кояш, җирдә кояш,

                       Тукай көне канат җәйгән.

                       Бәйрәм бүген, бәйрәм бүген,

                       Тукай көне- безнең бәйрәм!

Алып баручы: 
Хөрмәтле укытучылар, кадерле балалар! Менә шулай итеп безнең Г.Тукайны искә алу кичәсе ахырына якынлашты. Мәңге яшь шагыйребезнең шигырьләрен, матур җырларын онытмавыгыз өчен бик зур  рәхмәт. Аның шигырьләрен, әкиятләрен укыгыз һәм үзегездән кечкенәләргә дә сөйләгез! Ә хәзергә сау булыгыз!
  БЕЗ БЕЛГӘН ҺӘМ БЕЛМӘГӘН ТУКАЙ
Викторина сорауларына җавап

1. Тукай кем гаиләсендә туа?
б) указлы мулла.

2. Теркәү кенәгәсендә аның исеме ничек теркәлгән?
а) Габдуллаҗан.

3. Әнисе яңадан кияүгә чыгып, ире йортына Сасна Пүчинкәсенә күчкәндә, аны кемгә калдыра?
в) Шәрифә карчыкка.

4. Әнисе кабат үз янына алдыргач, үги әтисенең нәрсә бирүен «Исемдә калганнар»да теркәп калдырган ул?
б) ак күмәчкә ягылган кәрәзле бал.

5. Ул ничә яшендә тома ятим кала?
г) 3 яшь тә 9 айда.

6. «Асрарга бала бирәм, кем ала?!» – дип, Печән базарында кечкенә Габдулланы кем биреп җибәрә?
г) авыл ямщигы.

7. Балачакта иҗатына иң зур йогынты ясаган урын дип ул кайсын искә ала?
б) Кырлай.

8. Җаекта мәдрәсәдә укыганда Тукай кесәсенә салып нәрсә йөртә торган була?
в) уйный торган кубыз.

9. «Мотыйгия» мәдрәсәсендә укытканда, ул нинди яңалык кертә?
б) класска кара такта элеп куя.

10. Тукайның «Габдулла Тукаев» имзасы белән басылган беренче шигыре нинди һәм ул кайсы басмада басылып чыга?
б) «Мужик йокысы» («Фикер» газетасы).

11. «Казан» миһманханәсендә Тукай 7 нче номерлы бүлмәдә 15 сум түләп кем белән яши?
б) Габдулла Кариев.

12. Беренче шигырь җыентыгы кайчан чыга?
б) 1907 елның 15 ноябрендә.

13. «Мин үзем килеп эләккән кругымнан разый түгел. Минем бүлмәдә көне-төне буе вакытларыны кайда куярга белмәгән кешеләр җыелып яталар…» – Тукай әлеге эч серен кемгә ача?
б) Фатих Әмирханга

14. «Туйганчы балачакта эләкмәгәннең үчен алдым»,- дип, Ташаяк ярминкәсеннән кайткач, дусларына нишләгәне турында сөйли?
в) карусельда әйләнгәне.

15. «Авыру Тукай бернинди караусыз һәм тәрбиясез «Болгар» номерларында ята»,- дип кайсы басма хәбәр бастыра?
а) Петербургта чыккан «В мире мусульманства» газетасы.

16. 1912 елның азагында профессор Г.Клячкин үпкәсенең бик таушалганын әйтү белән бергә шагыйрьгә тагын нинди диагноз куя?
б) неврастения.

17. Үләр алдыннан Тукай нәширләрдән алырга тиешле 500 сум акчасын нәрсәгә тотар өчен васыять итә?
г) бер ятим татар баласын стипендия биреп укытыр өчен

